
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পরিব্রাজক ☽Ꮼ•
ধুম কি ! তারি ভেতরে তোমার উদ্বোধনের কাজ অল্প স্বল্প চলছে মনে রেখো। জাহাজে দুই পাত্রী উঠেছেন। একটি আমেরিকান—সস্ত্রীক, বড় ভাল মাহুষ, নাম বোগেশ । বোগেশের সাত বৎসর বিয়ে হয়েছে ; ছেলেমেয়েতে ছটি সন্তান ; চাকররা বলে, খোদার বিশেষ মেহেরবানি—ছেলেগুলোর সে অনুভব হয় না বোধ হয়। একথান কাথা পেতে বোগেশ-ঘরনী ছেলেপিলেগুলিকে ডেকের উপর শুইয়ে চলে যায়। তারা নোংরা হয়ে কেঁদেকেটে গড়াগড়ি দেয় । যাত্রীরা সদাই সভয় । ডেকে বেড়াবার জো নেই ; পাছে বোগেশের ছেলে মাড়িয়ে ফেলে। খুব ছোটটিকে একটি কানাতোলা চৌকো চুবড়িতে শুইয়ে, বোগেশ আর বোগেশের পাদ্রিনী জড়াজড়ি হয়ে কোণে চার ঘণ্ট ব’সে থাকে । তোমার ইউরোপীয় সভ্যতা বোঝা দায় । আমরা যদি বাইরে কুলকুচে করি, কি দাত মাজি—বলে কি অসভ্য । আর জড়ামডিগুলো গোপনে করলে ভাল হয় না কি ? তোমরা আবার এই সভ্যতার নকল করতে যাও ! যাহোক প্রোটেস্টাণ্ট ধর্মে উত্তর-ইউরোপের যে কি উপকার করেছে, তা পাদ্রী পুরুষ না দেখলে তোমরা বুঝতে পারবে না । যদি এই দশ ক্রোর ইংরেজ সব ম’রে যায়, খালি পুরোহিতকুল বেঁচে থাকে, বিশ বৎসরে আবার দশ ক্রোরের স্বষ্টি !
জাহাজের টাল-মাটালে অনেকেরই মাথা ধ’রে উঠেছে। টুটল ব’লে একটি ছোট মেয়ে বাপের সঙ্গে যাচ্চে ; তার মা নেই । আমাদের নিবেদিত| টুটলের ওঁ বোগেশের ছেলেপিলের মা হয়ে বসেছে। টুটল বাপের কাছে মাইসোরে মানুষ হয়েছে। বাপ প্লান্টার । টুটলকে জিজ্ঞাস করলুম টুটল! কেমন আছ ? টুটল বুললে, “এ বাঙলাটা ভাল নয়, বডড দোলে, আর আমার অস্থখ করে । টুটলের কাছে ঘর দোর সব বাঙলা । বোগেশের একটি এড়ে-লাগা ছেলের বড় অযত্ন ; বেচারা সারাদিন ডেকের কাঠের ওপর । গড়িয়ে বেড়াচ্চে ! বুড়ো কাপ্তেন মাঝে মাঝে ঘর থেকে বেরিয়ে এসে তাকে চামচে ক’রে সুরুয়া খাইয়ে যায়, আর তার পা-টি দেখিয়ে বলে, “কি রোগা ছেলে, কি অযত্ব !’ 踐
অনেকে অনন্ত মুখ চায়। স্বথ অনন্ত হ’লে দুঃখও যে অনস্ত হ’ত, তার কি ? তা হ’লে কি আর আমরা এডেন পৌছুতুম। ভাগ্যিস মুখ দুঃখ কিছুই অনন্ত নয়, তাই ছয় দিনের পথ চৌদ্ধ দিন ক’রে দিনরাত বিষম

		 এই পাতা শেষ সম্পাদিত হয়েছে ২১:০৫টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

